
Arabako ikastetxeei doan eskaintzen zaie  

Vital Fundazioak ‘Espazioa' jarri du abian, lehen hezkuntzako ikasleekin hainbat gai jorratuko dituen programa aitzindaria, hala nola klima aldaketa, gerra edo krisi ekonomikoa   

• Antzerki-zinemaren bidez, gizakiaren balioei buruz hausnartzen laguntzen du   

• Ideiaren sortzailea Eneko Etxebarrieta da, lehen hezkuntzako irakaslea eta lau urtez munduari bira bizikletaz emateagatik ezaguna      


Vitoria-Gasteiz, 2023ko urriak 18.- Vital Fundazioak hezkuntza programa aitzindari bat jarri du martxan, lehen hezkuntzako ikasleak, modu atsegin eta ulergarrian, hainbat gaitan barnera daitezen, hala nola klima aldaketa, gerra, pandemia, konfinamendua, krisi ekonomikoa edo pantailen kontrolik gabeko erabilera. “Etorkizunean itxaropena duen mezu baten bidez, gizakiok nortzuk garen eta baikortasuna berreskuratzeko zer baliotan oinarritu behar dugun” hausnartzen laguntzea du helburu. 

Baina berriena horretarako aukeratutako formatua da: antzerkia, zinema eta beste diziplina artistiko batzuk uztartzen dituen ikuskizuna. ‘Espazioa’ du izena ekimenak eta Eneko Etxebarrietarekin batera burutuko da. Lurraldeko ikastetxe guztiek eska dezakete jarduera doan actividades@fundacionvital.eus helbide elektronikoaren bidez, eta informazio gehiago lortu 945 776 858 arreta-linean. Antzezpenaren aurretik eta ondoren, ikasgelan gai garrantzitsuenei buruzko jarduera didaktikoak egingo dira, ikastetxeen eskura jarriko den material pedagogikoari esker.

Programa horrek antzerkia erabiltzen du tresna eraldatzaile, eta, bere magiaren bidez, “haurrak pantailaz betetako mundu azkar eta nahasi horretatik ateratzea” lortzen du, “gure planeta urdinaren aurrean astronauta bihur daitezen”. Gainera, “benetan zer diren sentitzera gonbidatzen ditu: giza premiak dituzten pertsonak, hala nola maitatzea eta maitatuak izatea, entzunak izatea, errespetatuak izatea, sortu ahal izatea, amets egin ahal izatea, planeta zaintzea edo beste gizaki batzuekin harmonian bizitzea”, arduradunek azaldu dutenez.

‘Espazioa' lanean, Lur astronautaren istorioa aurkezten da. Astronauta hori Lurrera itzultzeko zorian dago, B planeta bilatzeko espaziotik bidaia luze bezain alferrikakoa egin ondoren. Denbora horretan guztian, bere hurbileko konpainia bakarra Gukel izan da, espazio-ontziko ordenagailua, “gizakiok pantailak zein oker erabiltzen ditugun” kritikatzen den makina. Lurrera hurbiltzean, bere lagunen etxetik egiten dizkioten bideo-deiak jasoko ditu Lurrek, eta horiek hainbat gairi buruz filosofatzeko aukera emango diote, esaterako nortzuk garen gizakiak, zein diren gure benetako beharrak eta zer harreman izan behar dugun guztion etxea den planetarekin. Ondoren, hausnarketa horiek guztiak oinarri hartuta, mezu itxaropentsu bat eskaintzeko.

Obraren egilea Eneko Etxebarrieta da, Lehen Hezkuntzako irakaslea, eta ezagunagoa 4 urtetan munduari bakarka eman zion itzuleragatik edo 40 hilabetez Miyukirekin Hego Amerikan tandemean ibiltzeagatik. Gainera, ikus-entzunezko prestakuntza (Andoaingo Zinema Eskola) eta antzerki-prestakuntza ditu, eta haurrentzako lan arrakastatsu bi sortu ditu: ‘Mundoreando con Faustina’ eta ‘En busca de la música perdida’. Hainbat teknikari eta artistaren laguntzaz sortutako ‘Espazioa’ proiektua da bere lan berria, eta are iraultza handiagoa dakar, kontzeptu propioa garatu baitu: antzerkiari teknika zinematografikoak aplikatzea (hizkuntza, egitura, efektuak, etab.), jarduera bereziki bizia eta sendoa lortzeko.

Lankidetza-proiektua

Sortu zenetik, era batera edo bestera proiektuan ekarpenak egin dituzten 60 pertsona baino gehiagoren laguntza izan du ‘Espazioa’ ekimenak , baita hainbat erakunderen laguntza ere, hala nola Lazarraga Kultur Elkartea, Goian edo UNICEF Euskadi.   

Musikaren alorrean, Bingen Mendizabalen laguntza izan du ‘Espazioa’ lanak; Ruben Sanchez bertsolariarena, euskararen tratamenduan; eta Igor Goti artistarena, ikusizko arteetan. Egileak erabiltzen duen astronauta-jantziaren diseinua eta lanketa Hibridalab Berrikuntza Irekirako eta Transferentzia Sortzailerako Arabako Zentrotik egin da.  

Lurraldeko ikastetxe publiko eta itundu batzuen aholkularitza pedagogikoa ere izan du ekimenak.






[image: ]
[image: ]


[image: Imagen 3]	

Vital Fundazioa | Komunikazioa      945 064 354 / 636 617 821    comunicacion@fundacionvital.eus     www.fundacionvital.eus

[image: C:\Users\Recepcion\Downloads\1490199852_46-facebook.png][image: C:\Users\Recepcion\Downloads\1490199844_43-twitter.png][image: C:\Users\Recepcion\Downloads\1490199821_38-instagram.png][image: C:\Users\Recepcion\Downloads\1490199859_58-youtube.png]
image1.png
g




image2.png
QGARAPEN
JASANGARRIRAKO

HELBURUAK




image3.png
®
I}lta[ FUNDACION
FUNDAZIOA




image4.jpeg




image5.png




image6.png




image7.png




image8.png




